Ipagdasal ang bawat isa sa inyong grupo na maalis ang mga
pag-aalinlangan at takot na bigyan ng kalayaan ang Diyos na
gumalaw sa inyong mga buhay. Magdasal na baguhin Niya
ang inyong mga puso upang lalong magtiwala sa Kanya.

NGS Herodes

Week 1

CHRISTMAS

Humiling ng pagkakataon na makapagbahagi ka ng
Magandang Balita sa mga tao sa iyong paligid.

Ipagdasal ang mga taong hindi bukas sa ebanghelyo.
Manalangin na palambutin ng Diyos ang kanilang mga puso
upang maging bukas sila sa Magandang Balita ni Jesus.

Sino ang pinagkakatiwalaan mo ng husto? Bakit?

Ibahagi ang bakasyong espesiyal sa iyo at hindi mo makalimutan. Ano ang
nagustuhan mo sa lakad na ito?

Ano ang iyong karaniwang reaksiyon kapag nilapitan ka ng taong hindi mo
kilala? Bakit mo ito nagagawa?



'Ipinanganak si Jesus sa bayan ng Betlehem sa lalawigan
ng Judea noong si Herodes ang hari. Isang araw, dumating
@_ sa Jerusalem ang ilang taong dalubhasa galing sa silangan.
What does the “Nagtanong sila, “Saan ba ipinanganak ang hari ng mga
Bible say? Judio? Nakita namin ang kanyang bituin sa silangan, at
naparito kami upang sambahin siya.” 3Nang mabalitaan
ito ni Herodes, nabagabag siya at pati na rin ang

boung Jerusalem.

Mateo 2:1-3

Samu’t-sari ang naging reaksiyon ng mga tao sa balitang ipinanganak na nga
si Jesus. Madami man ang nasiyahan, iba ang naging tugon ni Haring Herodes.
Sususihin nating mabuti sa aral na ito ang naging reaksiyon ni Herodes at
aalamin natin ang tamang pagtanggap sa Magandang Balita.

e Magtiwala sa halip na matakot.
Ipinanganak si Jesus sa bayan ng Betlehem sa lalawigan ng Judea noong
si Herodes ang hari. Isang araw, dumating sa Jerusalem ang ilang taong
dalubhasa galing sa silangan. 2Nagtanong sila, “Saan ba ipinanganak
ang hari ng mga Judio? Nakita namin ang kanyang bituin sa silangan, at
naparito kami upang sambahin siya.” >*Nang mabalitaan ito ni Herodes,
nabagabag siya at pati na rin ang boung Jerusalem.

Mateo 2:1-3

Si Herodes ang hinirang na hari ng Senado ng Roma. Magaling siyang
pinuno ngunit hindi siya Judio. Natakot siya dahil baka agawin sa kanya
ang korona pagdating ng totoong “Hari ng mga Judio.” Nakakalungkot
lang na hindi niya nakita ng harapan si Jesus na sana’y makakapagpabago
ng kanyang buhay (Juan 10:10). Ang tingin mo ba kay Jesus ay

Siyang bumabawi ng mga bagay na mahalaga sa iyo? Bakit mo Siya
pinagkakatiwalaan?

* Danasin ang buhay kay Jesus sa halip ng makibalita lamang
tungkol dito.
’"Nang malaman ito ni Herodes, palihim niyang ipinatawag ang mga
taong galing sa silangan at inalam kung kailan talaga nila unang nakita
ang bituin. 8Pagkatapos, pinapunta niya sila sa Betlehem. Ibinilin niya
sa kanila, “Lumakad na kayo at hanaping mabuti ang sanggol. At kapag
nakita ninyo, balitaan n’yo ako kaagad upang makapunta rin ako at
makasamba sa kanya.”
Mateo 2:7,8

Pinadala ni Herodes ang mga dalubhasang galing sa silangan upang
tiyakin kung naipanganak na nga ba si Jesus. Dahil hindi niya ito nakita
mismo, hindi niya naranasan kung ano ang pakiramdam ng nasa
presensiya ni Jesus. Sinasabi sa Bibliya na ang mga nakakita kay Jesus ay
nagalak at nabago ang buhay (Lucas 2, Mateo 2). Papaano binago ni Jesus
ang buhay mo?

Tanggapin si Jesus sa halip na lumalaban sa Kanya.
Galit na galit si Herodes nang malaman niyang nilinlang siya ng mga
taong galing sa silangan. Iniutos niyang patayin ang lahat ng batang
lalaki sa Betlehem at sa mga lugar sa paligid nito, mula dalawang taong
gulang pababa. Sapagkat ayon sa nalaman niya sa mga taong galing sa
silangan, dalawang taon na ang nakalipas mula nang una nilang makita
ang bituin.

Mateo 2:16

Natakot si Herodes kaya naging marahas siya. Dahil dito, maraming
batang lalaki ang pinatay sa Betlehem at sa pagilid nito. Kung alam
lamang sana ni Herodes na ikabubuti niya ang pagdating ni Jesus sa
mundo, hindi sana niya ginawa ang mga ito. May mga bahagi ba ng buhay
mo na pinanlalabanan mo si Jesus? Anong nangyari nang binuksan mo
ang buhay mo sa Kanya?

[V SO WHAT ] What is the relevance of the Word to my life?

Anong bahagi ng buhay mo ang humahadlang sa pagtiwala mo ng lubos
kay Jesus? Anong pinaplano mo upang mabago ito?

Ano ang dahilan kung bakit minsa'y mas gusto mong makibalita na lang
kaysa sa maranasan ng personal si Jesus? Ano ang pwede mong kasabikan
sa pagkakaroon ng personal na ugnayan kay Jesus?

Papaano mo tinatanggap si Jesus sa iyong buhay? Anu-anong mga
kaugalian, pamumuhay, at pag-iisip ang kailangan mong talikuran?

[N ow WHATJ How do I apply the Word to my life?

Ngayong linggo, huminghi ka ng payo sa iyong kagrupo kung papaano mo
pa mas mapapalakas ang tiwala mo sa Diyos. Anong mga kaugalian ang
pupwede mong palaguin upang mas magtiwala ka pa sa Kanya?

Ano ang pupwede mong simulang gawin upang mas maging personal
ang ugnayan mo kay Jesus? Anong pag-iisip ang kailangan mong baguhin
upang mas malaya kang makakalapit sa Diyos?

Alalahanin kung papaano nabago ni Jesus ang buhay mo. lhanda ang
iyong kwento at ibahagi sa hindi pa nakakakilala kay Jesus. Papaano mo
mahihikayat ang isang taong magkaroon ng personal na ugnayan

kay Jesus?



